
Graf Wilhelm von Tibingen gibt bekennt, an das Kloster Marchtal, an
dessen Hof in Ammern und gewisse Weinberge zwischen Lustnau und
Tiibingen keinerlei vogteiliche oder andere Rechte zu haben, verheifst
demselben seinen Schutz und erneuert die von seinem Vater und Groffvater
dem Kloster erteilten Begiinstigungen.

Riedlingen®, 1231. September 29.

In nomine patris et filii et spiritus sancti. Willehelmus, dei gratia comes de
Tuwingen, Christi fidelibus universis geste rei noticiam cum salute. Presenti-
bus et populo qui nascetur notum facimus per presentes, quod cum olim pie
memorie avus noster Hvgo, comes palatinus de Tuwingen, monasterium Mar-
thellense in ordine Premonstratensi fundasset et ipsum locum per privilegia
sua ipsi monasterio indulta omni libertate et gloria et honore sublimasset,
nullius iuris et advocatie dominium in ipso monasterio et in curia in Ambra
sibi aliqualiter ac suis heredibus reservando, bone tamen memorie pater no-
ster Rudolfus, et ipse comes palatinus de Tuwingen, predicto monasterio et
curie in Ambra, precipue tempore vindemie, aliquantulum iniuriosus extitit
et molestus. Quam tamen iniuriam ante obitum suum studuit placare, pre-
fato monasterio conferendo privilegia omnimode libertatis. Tandem nos, in
locum patris nostri predicti succedentes, peccatis nostris exigentibus, dictum
monasterium in multis gravavimus et precipue tempore vindemie, clauden-
do vina ipsorum in Ambra et extorquendo que voluimus, in nostre salutis
et anime detrimentum. Deo vero nobis inspirante cognovimus, nobis non sic
esse faciendum. Equidem promisimus et per presentes promittimus, fide data
nomine sacramenti, nos predictum monasterium et curiam in Ambra velle
iugiter defendere et tueri, nullas res ipsius monasterii et curie in Ambra oc-
cupando auferendo vel per nos seu per nostros vinum claudendo vel tollendo
vel aliquam iniuriam inferendo, cum nullius iuris vel advocatie debitum in
ipso monasterio et in Ambra nobis competat vel emolumentum. Privilegia in-
super avi nostri predicti ac patris nostri prefati, prenominato monasterio ab
ipsis indulta, instrumento presenti renovamus, pro eo quod Wal. prepositus
dicti monasterii ad preces nostras comparavit quasdam vineas a Ber. milite
de Lustenowe pro centum marcis argenti, sitas infra civitatem Tuwingen et
predictam villam, in quibus vineis et sibi pertinentibus nobis vel nostris here-
dibus nullum ius vel obsequium competere profitemur. Preterea protestamur,

quod sepe nominatum monasterium, per privilegia imperatorum seu Roma-
norum regum ab omni iugo humane servitutis exemptum, in nullo obsequio
vel iure advocacie, ut dictum est, nobis vel nostris heredibus est obligatum
vel subiectum. In cuius rei evidentiam et testimonium presentem kartulam
nostri sigilli munimine roboramus.

Datum apud Rutelingen, anno domini M°. CC?. XXXO°. 1., in die sancti
Michahelis. Testes sunt: Eber. nobilis de Aichaim?, Swigerus de Gundelvin-
gen, V1. de Hurwelin, Wern. de Bernhusen, Hugo de Halvingen Marquardus
de Erolfshain et Wern. frater suus, Heinricus Bosso, Walrafeno de Niufron?,
Heinricus de Kirberch, Ortolfus et H. de Oberostetin, V1. capellanus et alii
quam plures.

Der Textabdruck folgt dem Original.

Das anhéngende Siegel ist in ein Sdckchen eingenéht und dem Anfiihlen nach zer-
brochen. Dorsualvermerk von gleichzeitiger Hand: De Tuwingen Comitis Willehelms
privilegium super libertatibus nostri monasterii et Curie jn Ambra et precipue super
libertate vinee nostre jn Lustenowe.

2Tllereichen, Altenstadt, NU.
3Ist wegen des Namens ,,Walrafeno“ nicht sicher zu bestimmen. Fiir Neufra, Riedlingen,
BC spréche die Lage.

Ortsindex:

Gundelfingen Wohnplatz (15913)
Gundelfingen, Miinsingen, RT
Hailfingen Wohnplatz (16171)
Hailfingen, Rottenburg am Neckar, TU
Hiirbel Wohnplatz (17780)
Hiirbel, Gutenzell-Hiirbel, BC
Illereichen, Altenstadt, NU
Kilchberg, Tiibingen, TU
Lustnau Wohnplatz (16210)
Lustnau, Tiibingen, TU

Neufra Wohnplatz (17485)
Neufra, Riedlingen, BC
Obermarchtal Wohnplatz (16905)
Obermarchtal, UL

Oberstetten Wohnplatz (16056)
Oberstetten, Hohenstein, RT
Riedlingen Wohnplatz (17487)
Riedlingen, BC

Rom, Latium, Italien

Tiibingen Wohnplatz (16214)
Tiibingen, TU

